დასაბუთება ვაუჩერის გაზრდაზე „მულტისისტემური ინტერვენციის პროგრამისათვის“, რომელიც ბავშვებსა და მოზარდებს ემსახურება
 
[bookmark: _GoBack]2019 წლიდან „ფსიქიკური ჯანმრთელობის სათემო მომსახურების“ ქვეპროგრამაში შემავალი კომპონენტი ‘მულტისისტემური ინტერვენციის პროგრამა’ მოდიფიცირებული და გაფართოებული სახით მიეწოდება ბენეფიციარებს (წინა წლებში ‘ბავშვთა და მოზარდთა კრიზისული ინტერვენციის პროგრამის’ განვითარების კვლადაკვალ). ამ ახალ პროგრამაში ცვლილებები შევიდა, ფსიქიკური ჯანდაცვის სერვისების სტანდარტებზე მომუშავე სამუშაო ჯგუფის რეკომენდაციებზე დაყრდნობით, რითაც აღნიშნული სერვისი მეტად დაუახლოვდა ევროპასა და აშშ-ში არსებული პროგრამის ანალოგიურ სტანდარტს. სამუშაო პროცესში მონაწილეობა მიიღო „საქართველოს ღია საზოგადოების ფონდმა“, ARC საერთაშორისო კვლევების ცენტრმა, საერთაშორისო (Norbert Skokauskas WHO-ს ექსპერტი და Irina Khetsuriani, US, NY) და ადგილობრივმა ექსპერტებმა, ასევე, ბავშვთა და მოზარდთა ფსიქიკური ჯანმრთელობის სერვისების მიმწოდებლებმა. 
თბილისის მერიის ჯანდაცვის და სოციალური მომსახურების საქალაქო სამსახურის ხელმძღვანელობამ აღნიშნული ცვლილებები გაიზიარა და ასახა 2019 წლის შესაბამის პროგრამაში. მიუხედავად ინტერენციების გაფართოებული ფორმატის მიღებისა, მიმდინარე 2019 წელს ვერ მოხერხდა თვიური ვაუჩერის ერთეულის ღირებულების მომატება და კვლავ 300 ლარის ოდენობით განისაზღვრა (როგორც იყო წინა წლებში). გთხოვთ, ზემოაღნიშნულის გათვალისწინებით 2020 წლიდან თვიური ვაუჩერის ერთეულის ფასი გაზარდოთ 360 ლარამდე (რაც გულისხმობს ცალკეული თერაპიული ინტერვენციის ღირებულების მატებას 25-დან 30 ლარამდე).

